yang kedua anak laki orang atau anak muda orang.

Penzina lelaki dan perempuan yang berkekalan di dalam zina
tidak layak dicampuri atau bersemanda dengannya oleh orang
yang beriman. Hukum ini telah ditegaskan di dalam al-Quran
al-Karim, surah al-Nir, ayat 3:

“al-zant la yankihu illa zaniyatan aw mushrikat wa al-zaniyat
la yankihuha illa zanin aw mushrik wahurrima dhalika ‘ala
al-mu’minin.”

Ertinya: “Lelaki penzina iaitu tidak (sayogia) beristeri
melainkan dengan perempuan penzina atau perempuan musyrik, dan
perempuan penzina itu tidak (sayogia) bersuami melainkan
dengan lelaki penzina atau lelaki musyrik. Yang demikian itu
adalah diharamkan di atas orang-orang yang beriman.”

Pendeknya bahayanya perbuatan zina itu kepada masyarakat
sudah jelas tak payah ditunjukkan, dan hinanya serta cemarnya
orang-orang yang berzina dipandang oleh masyarakat pun sudah jelas

tak payah digambarkan.

Salam kepada orang yang bukan Islam

‘Umar bin HusIn, Jeram Selangor bertanya: Bolehkah
kita memberi salam dan menjawab selama orang yang bukan
Islam?

Jawab: Cara memberi salam dan menjawab salam
orang-orang yang bukan Islam telah diterangkan oleh junjungan
dalam beberapa hadisnya.

Suatu hadis sahih diriwayatkan oleh Muslim, bahawa
Rasulullah (SAW) bersabda: “la tabda’ii al-yahid
wala al-nasara bi al-salam.”

Ertinya: Janganlah kamu memulai salam kepada orang
Yahudi dan jangan orang Nasrani”. Maksudnya
jangan memberi salam kepada mereka dengan salam Islam.

Kalau pula orang yang bukan Islam memberi salam kepada
kita dengan salam Islam (a/-salamu ‘alaykum) maka kita

dibenarkan oleh Islam menjawab mereka dengan suatu

perkataan iaitu “wa ‘alaykum” ertinya: “atas kamu”.

Hal ini telah diterangkan dalam suatu hadis sahih
riwayat Muslim, maksudnya: Daripada atas, bahawa sahabat-sahabat Nabi
(SAW) berkata kepada Nabi: “kalau ahli kitab (Yahudi
dan Nasrani” memberi salam kepada kami bagaimanakah kami
menjawab kepada mereka?” Maka Nabi menerangkan : Katakanlah,
“wa ‘alaykum”.

Daripada keterangan di atas jelaslah bahawa orang-orang Islam
dilarang memberi salam dan menjawab salam orang-orang kafir
(Ahli kitab atau Majusi) dengan dikata “al-salamu ‘alaykum”
atau membalas dengan “wa ‘alaykumu al-salam”. Kalau mereka
memberi salam kepada kita dengan mengata? “al-salamu ‘alaykum”
sekalipun maka kita hanya dibenarkan membalas dengan perkataan
“wa ‘alaykum” supaya berbeza dengan peraturan salam yang
disuruh oleh Islam.

Tetapi sekiranya kita mendatangi suatu majlis yang
mengandungi orang-orang Islam dan orang-orang yang bukan Islam
maka kita dibolehkan memberi salam dengan “al-salamu ‘alaykum”.

Hal ini telah diriwayatkan oleh al-Bukhart dalam
suatu hadis sahih, maksudnya: “Daripada Usamah bin Zaid,
bahawa Nabi (SAW) telah menunggu keldai...sehingga melalui
suatu majlis yang di dalamnya ada orang-orang Islam dan orang-orang
Musyrik penyebah berhala serta orang-orang Yahudi, dan di antara
mereka itu ada pula ‘Abdullah bin Abi Binsalul (kepala kaum
munafik). Demikian juga di dalam majlis itu ada pula
‘Abdullah bin Ruwahah (sahabat Nabi)....lalu Nabi (SAW)
memberi salam kepada mereka.

Baginda memberi salam iaitu sudah tentu ditujukan kepada
orang-orang Islam bukan kepada orang-orang kafir yang ada majlis itu.

Kesimpulannya salam yang disuruh oleh Islam hanya tertentu
kepada orang-orang Islam sesama sendiri. Dalam masa kita
berhubung dengan orang-orang yang bukan Islam bolehlah kita
menggunakan cara memberi hormat yang bukan bercorak
Islam seperti dikata “tabik” atau “selamat pagi”

dan sebagainya.



